
| nderuar z. Fezollari,

Avokati i Popullit, né rolin e Mekanizmit Kombétar pér parandalimin e torturés,
trajtimit ose dénimit té egér, ¢njerézor ose poshtérues, né vijim Mekanizmi Kombétar,
bazuar né nenin 19/1 té ligjit nr.8454, daté 04.02.1999, “Pér Avokatin e Popullit”, i
ndryshuar dhe nenin 81 té ligjit nr. 81/2020, “Pér té drejtat dhe trajtimin e t€ dénuarve
me burgim dhe té paraburgosurve”, Kreu njé inspektim né ambientet e privimit té lirisé
té personit né Komisariatin e Policisé Kolonjé.

Inspektimi u krye né datén 10.11.2021, sipas Planit té Inspektimi té miratuar nga
Avokati i Popullit. Né pérbérje té grupit inspektues ishin znj. Gloria Carkaxhiu dhe
znj. Nertila Qafzezi me detyré Nd/komisioner prané Mekanizmit Kombétar.

Inspektimi kishte si géllim verifikimin e respektimit té standardeve té pércaktuara né
ligjin nr.108/2014, “Pér Policiné e Shtetit”, 1 ndryshuar, procedurén standarde
“Trajtimi dhe sigurimi i personave té arrestuar/ndaluar né ambientet e Policisé sé
Shtetit, evidentimi dhe zgjidhja e kérkesé/ankesave té tyre”, miratuar me Urdhrin e
Drejtorit té& Pérgjithshém té Policisé sé Shtetit nr.925, daté 18.07.2019, procedurén
standarde “Rregullat teknike té shogérimit né mjediset e Policisé sé Shtetit”, miratuar
me Urdhrin e Drejtorit té Pérgjithshém té Policisé sé Shtetit nr.938, daté 24.07.2019,
si dhe zbatimin e rekomandimeve té Avokatit té Popullit té béra gjaté inspektimit té
méparshém.

Institucioni i Avokatit té Popullit, pasi u njoh me konstatimet e grupit inspektues, ka
detyrimin kushtetues dhe ligjor t’ju parashtrojé konkluzionet pérfundimtare, si mé
poshté vijon:

Shénime té pérgjithshme

Né pérputhje me metodologjiné e zhvillimit té inspektimit né institucionet ku mbahen
e trajtohen shtetas gé iu éshté privuar liria, grupi i punés u takua me Shefin e
Komisariatit té Policisé né Kolonjé z. Ardian Fezollari dhe shefin e rendit z. Edmond
Cela, té cilét u vuné né dijeni lidhur me géllimin e inspektimit.

Né vijim, Shefi i Komisariatit raportoi pér grupin e inspektimit, mbi masat e marra pér
realizimin e rekomandimeve té léna nga Institucioni i Avokatit t€ Popullit né
inspektimin e méparshém, né lidhje me masat e marra pér pérmirésimin e kushteve né
ambientin e shogérimit, sipas kushteve dhe kritereve té pércaktuara né procedurat
standarde dhe aktet ndérkombétare pér kété géllim.

Grupi punés inspektoi ambientet e shogérimit dhe té sigurisé, u njoh me regjistrat dhe
dokumentacionin ku pasqyrohen té dhénat dhe veprimet e kryera me personat e
shogéruar dhe té arrestuar apo ndaluar, si dhe vizitoi zyrat e punés té punonjésve té
policisé té kétij komisariati.

Njé vémendje e vecanté iu kushtua zbatimit té masave té protokollit shéndetésor pér
parandalimin e COVID-19 né mjediset e komisariatit. U evidentua se, punonjésit e
policisé ishin té pajisur me maska mbrojtése dhe ruanin distancén fizike me njéri-
tjetrin. Né vende té aksesueshme (korridore) ishin vendosur dezinfektant pér pastrimin
e duarve. Gjithashtu, dezinfektanté pér pastrimin e duarve ishin vendosur edhe né
korridorin ku ndodhej ambienti i shogérimit, si dhe né zyrat e punés té punonjésve té
policisé. Maskat mbrojtése dhe dezinfektantét ishin siguruar nga veté institucioni.

Nga informacioni i drejtuesve té komisariatit, si dhe nga verifikimi i zbatimit té
rekomandimeve té Institucionit té Avokatit t& Popullit né inspektimin e méparshém?,
rezultoi se:

e Nuk ishte realizuar rekomandimi, pér marrjen e masave té nevojshme pér té
mundésuar rikonstruksionin e pérgjithshém té godinés dhe realizimin e
investimeve né Komisariatin e Policisé Kolonjé pér té garantuar kushte té
pérshtatshme pune pér punonjésit e policisé sé kétij institucioni ashtu edhe pér
té krijuar ambiente cilésore pér ofrimin e shérbimeve pér gqytetarét e interesuar.

! Rekomandimi i dérguar me nr. K4/163-2 prot., daté 30.12.2019.

e Nuk ishte realizuar rekomandimi, pér marrjen e masave té nevojshme pér
vénien né funksion té dhomés sé treté té shogérimit dhe miratimin e kétyre
ambienteve né Komisariatin e Policisé Kolonjé sipas kérkesave té ligjit nr.
108/2014 “Pér Policiné e Shtetit”, i ndryshuar, dhe Aktit t& procedurave
standarde “Rregullat teknike té shogérimit né polici”, miratuar me Urdhrin nr.
306, daté 31.03.2016 té Drejtorit té Pérgjithshém té Policisé sé Shtetit, té ndara
mé vete pér femrat, meshkujt madhoré dhe té miturit, duke krijuar njé mjedis
té pérshtatshém, dinjitoz, té pajisur me orendité e nevojshme pér géndrim.

e Nuk ishte realizuar rekomandimi, pér marrjen e masave té nevojshme pér
instalimin e sistemit t& monitorimit me kamera né korridorin dhe ambientet e
shogérimit né Komisariatin e Policisé Kolonjé.

e Nuk ishte realizuar rekomandimi, pér marrjen e masave té nevojshme pér
krijimin e zyrave ku merren né pyetje shtetasit gjaté kryerjes sé veprimeve
procedurale nga oficerét e policisé gjyqgésore dhe instalimin e sistemit té
monitorimit me kamera né kéto zyra dhe né korridorin e ambientit té
shogérimit.

e Nuk ishte realizuar rekomandimi, pér marrjen e masave té nevojshme pér
Krijimin e zyrave té posagcme pér intervistim me persona té mitur, duke ofruar
njé ambient té pérshtatshém gé duhet té jeté i rregulluar né ményré té posacme
pér zhvillimin e bisedave me fémijét.

Grupi i punés né vijim inspektoi ambientet e shogérimit, disa zyra té punonjésve té
policisé, si dhe u njoh me dokumentacionin pérkatés ku pasqyroheshin veprimet e
kryera me personat e shogéruar dhe té arrestuar apo ndaluar.

Theksojmé se, té gjithé punonjésit e Komisariatit t€ Policisé Kolonjé me té cilét
kontaktuam u treguan bashképunues gjaté komunikimit dhe inspektimit, gé zhvilloi
grupi inspektues né ambientet e kétij institucioni.

Nga informacioni i grumbulluar né vend gjaté kryerjes sé inspektimit, rezultoi se
gjendja konkrete e ambienteve té shogérimit ishte e ngjashme si né inspektimin
pararendés, ballafaquar me standardet e parashikuara né aktet normative dhe
dokumentet ndérkombétare, pér respektimin e té drejtave té personave té shogéruar,
ndaluar/arrestuar brenda kétyre ambienteve.

Gjithashtu u vu re se Komisariati i Policisé Kolonjé éshté i pérgendruar né njé godiné
té vjetér ekzistuese e cila éshté shumé e amortizuar dhe nuk ofronte kushte té denja



pune edhe pér punonjésit e kétij institucioni ¢cka kérkon domosdoshmérisht realizimin
e investimeve pér rikonstruksionin e saj né vijim.

Por nga ana tjetér u konstatua se institucioni i Komisariatit té Policisé Kolonjé kishte
béré pérpjekjet e nevojshme duke ju drejtuar organeve eprore me kérkesa pér té
mundésuar realizimin e investimeve né kété institucion né kuadrin e pérmirésimit té
métejshém té ambienteve té shogérimit pér té garantuar respektimin e té drejtave té
personave té shogéruar.?

Né pérfundim té inspektimit grupi monitorues konstatoi se, megjithése né
Komisariatin e Policisé Kolonjé ishin marré disa masa pér pérmirésimin e standardeve
lidhur me té drejtat ligjore té personave té shogéruar dhe té personave té
arrestuar/ndaluar, vazhdonin té ishin té pranishme disa problematika dhe mé
konkretisht:

Ambientet e shogérimit dhe kushtet e tyre

Né Komisariatin e Policisé Kolonjé ambientet e shogérimit nuk ishin realizuar
plotésisht sipas parashikimeve té béra né ligjin nr. 108/2014, “Pér Policiné e Shtetit”®,
i ndryshuar dhe procedurés standarde “Rregullat teknike té shogérimit né mjediset e
Policisé sé Shtetit”, miratuar me Urdhrin e Drejtorit té Pérgjithshém té Policisé sé
Shtetit nr. 938, daté 24.07.2019, ku parashikohet se dhomat e shogérimit duhet té jené
me sipérfage dhe hapésira té bollshme pér géndrim, si dhe té ndara mé vete pér femrat,
meshkuijt madhoré dhe té miturit.*

Né Komisariatin e Policisé Kolonjé ambientet e shogérimit ishin pérshtatur duke
shfrytézuar si dhomé shogérimi vetém njé nga ambientet ekzistuese té godinés pér
meshkujt madhoré dhe femrat dhe t€ miturit mbaheshin né dhomat e oficeréve té
policisé.

Dhoma e shogérimit ishte e rregullt dhe kishte njé dritare té madhe e cila lejonte
ajrimin dhe ndricimin natyral, si dhe kishte ndricim funksional nga rrjeti elektrik.

2 Né vijim té shkresés me nr. 1372/1 prot., daté 08.03.2018 t& DVP Korcé, éshté hartuar dokumenti “Detyré-
Projektimi” Tip, Komisariati Policisé Erseké& daté 05.06.2019.

3 Nuk plotésoheshin kushtet si vijon: Mjediset/ambientet té jené té ndara mé vehte pér persona té rritur,
femra dhe té€ mitur. Kéto mjedise té jené brenda ndértesave té drejtorive, komisariateve dhe stacioneve té
policisé. Mjediset té jené me sipérfage dhe hapésiré té bollshme pér géndrimin e personave té jené té lyera,
té pastra nga higjienike si dhe té kené dritare me pérmasa té tilla gé té krijojné mundési pér realizimin e
ajrimit e ndricimit té ploté natyral. N& mjediset ku pyetet i shogéruari té kené té vendosura pajisje e orendi
pune pér specialistét e ndihmés specialistét e policisé si; tavolina e karrige si dhe stola pér géndrimin ulur
té shtetasve té shogéruar, té cilat té jené té fiksuara dhe té pa lévizshme. Brenda kétyre ambienteve ose
ngjitur me to, té keté tualete, té ndara pér femra dhe meshkuj, té pajisur me mjetet e domosdoshme pér kété
géllim.

4 Kreu VI, pika 3 e procedurés standarde “Rregullat teknike té shogérimit né mjediset e Policisé sé Shtetit .

Gjithashtu realizohej edhe furnizimi me energji elektrike me ané té gjeneratorit né rast
defektesh elektrike.

Dritarja dhe dera e saj ishin pa hekura. Ajo ishte e mirémbajtur, e pastér, e lyer rishtazi
dhe ishte e pajisur me orendité e nevojshme, si tavoliné e karrige pér géndrimin ulur
té shtetasve té shogéruar. Né korridorin e ambientit té shogérimit kishte njé tualet, i
cili pérdorej nga punonjésit e policisé dhe té shogéruarit.

Né korridorin e ambientit té shogérimit nuk ishte instaluar sistem monitorimi me
kamera pér vézhgimin e veprimeve gé kryheshin me té shogéruarit. Né& kohén e
kryerjes sé inspektimit nuk kishte persona té shogéruar.

Né kohén e kryerjes sé inspektimit nuk kishte persona té shogéruar dhe pér rrjedhojé
nuk u realizuan intervistime lidhur me trajtimin gé u béhet personave nga ana e
punonjésve té policisé. Ndérsa pér periudhén Janar - Néntor 2021 né regjistér ishin
evidentuar té dhénat pér 171 persona té shogéruar/ndaluar né mjediset e kétij
komisariati

Ambientet e sigurisé dhe kushtet e tyre

Né Komisariatin e Policisé Kolonjé nuk kishte ambiente té sigurisé dhe personat e
arrestuar/ndaluar dérgoheshin né dhomat e sigurisé té Komisariatit té Policisé Korcé.

Regjistri i personave té shogéruar, ndaluar/arrestuar si dhe trajtimi i té
shogéruarve, ndaluarve/arrestuarve gjaté veprimeve qé kryen policia

Gjaté inspektimit u konstatua se né Komisariatin e Policisé Kolonjé, “Regjistri i
evidentimit té té dhénave pér personat e shogéruar” ishte i tipit “Model nr. 1’ konform
procedurés standarde “Rregullat teknike té shoqérimit né mjediset e Policisé sé
Shtetit”, miratuar me Urdhrin e Drejtorit té Pérgjithshém té Policisé sé Shtetit nr. 938,
daté 24.07.2019, dhe ishte i sekretuar.

Té gjithé personat e shogéruar né organin e policisé sipas dispozitave té ligjit nr.
108/2014 “Pér Policiné e Shtetit”, i ndryshuar regjistroneshin né kété regjistér nga
punonjésit e zyrés sé informacionit. Nga kéqyrja e kétij regjistri rezultoi se: Koha e
géndrimit né gjendje shogérimi té shtetasve ishte e ndryshme nga 1 deri né 10 oré né
raste t€é vecanta. Rubrikat e regjistrit ishin plotésuar né ményré korrekte, me
pérgjegjési dhe saktési nga punonjésit e policise®.

5 Kreu VII, Progedurat standarde: “Rregullat teknike té shogérimit né polici”, miratuar me Urdhrin nr.
938, daté 24.07.2019 t& Drejtorit té Pérgjithshém té Policisé sé Shtetit.

Né kété komisariat ishte vendosur regjistri pér personat e ndaluar/arrestuar, ku
evidentoheshin té gjitha rastet e ndalimeve dhe arrestimeve té kryera nga punonjésit e
kétij organi, i cili ishte i sekretuar.

Nga kéqyrja e kétij regjistri rezultoi se né rastet e arrestimeve dhe té ndalimeve té
personave té shogéruar, ora e arrestimit/ndalimit pérputhej me orén e shogérimit té
tyre né organin e policisé.

Gjithashtu, né kété Komisariat administrohej regjistér pér té miturit té shoqgéruar né
konflikt me ligjin ku evidentoheshin té gjithé rastet e t€ miturve té shogéruar né kéto
ambiente, né té cilin u konstatua se té gjithé rubrikat e regjistrit ishin plotésuar né
ményré korrekte dhe regjistri ishte i sekretuar.

Ndérkohé u konstatua se né kété Komisariat kishte edhe regjistér pér evidentimin e
kérkesé/ankesave té personave té shoqéruar, té arrestuar dhe té ndaluar, sikurse
parashikohet n€ nenin 115 t€ ligjit nr. 108/2014 “Pé&r Policiné e Shtetit”, i ndryshuar,
por nuk ishte evidentuar asnjé kérkesé apo ankese.

Ambientet e intervistimit

Né Komisariatin e Policisé Kolonjé oficerét e policisé gjygésore i kryenin veprimet
procedurale me shtetasit né zyrat e punés sé tyre. Kéto zyra nuk ishin té monitoruara
dhe ndérkohé né kété organ nuk kishte ambiente té vecanta intervistimi té monitoruara
me kamera gjaté kryerjes sé veprimeve procedurale nga oficerét e policisé gjygésore.

Lidhur me kéto fakte Avokati i Popullit nisur edhe nga inspektimi i méparshém ka
rekomanduar marrjen e masave pér krijimin e zyrave té dedikuara ku merren né pyetje
shtetasit gjaté kryerjes sé veprimeve procedurale nga oficerét e policisé gjygésore dhe
instalimin e sistemit t€ monitorimit me kamera né kéto zyra por éshté konstatuar se
sérish ky i fundit nuk éshté plotésuar® .

Procesi 1 monitorimit filmik gjaté marrjes né pyetje té personave té shogéruar éshté
njé element parésor pér mbrojtjen e té drejtave dhe lirive té njeriut, pasi ka efekt
parandalues pér kryerjen e veprave té dhunshme dhe té dénueshme, si nga ana e té

& “Njé sistem i monitorimit t& vazhdueshém i standarteve dhe procedurave té intervistave t& policisé duhet
véné né zbatim, po ashtu; kjo kérkon njé regjistrim té sakté té intervistave té personave né ambientet e
policisé, té cilat, nése éshté e mundur duhet té& zhvillohen me pajisje regjistruese elektronike (audio
dhe/video). Duhet té kérkohet gé té regjistrohet né ményré sistematike koha kur ka filluar dhe mbaruar
intervista, ndonjé kérkésé té béré nga i ndaluari gjaté intervistés, si dhe té personave té pranishém gjaté
¢do interviste.” Raporti i CPT-sé pér Armeniné: CPT/Inf (2016) 31 [par.20]



shogéruarve, ndaluarve apo arrestuarve, ashtu dhe nga veté punonjésit e policisé sé
shtetit.

Nga monitorimi gqé u bé né disa prej zyrave té punonjésve té policisé, nuk u gjetén
sende, prania e té cilave té ekspozonte dhuné tek personat me té cilét ata kryenin
veprime procedurale.

Ndihma juridike dhe psikologjike

Nga pyetja e punonjésve té policisé rezultoi se né rastet kur té ndaluarit/arrestuarit
madhoré té cilét nuk kishin mundési financiare pér té pajtuar avokat privat dhe
kérkonin ndihmé juridike, atyre iu sigurohej mbrojtja me avokat sipas njé liste gé
disponohej né institucion.

Né rastet kur té ndaluarit/arrestuarit ishin té mitur, veprimet procedurale kryheshin né
praniné e detyrueshme té avokatit mbrojtés té caktuar kryesisht dhe té psikologut.
Avokatét siguroheshin nga lista e avokatéve té dérguar nga organi i prokurorisé.
Ndérsa psikologu sigurohej né bashképunim me shkollén e mesme té qytetit dhe
Bashkiné Erseké.

Gjaté inspektimit u konstatua se né korridoret e godinés, si dhe né dhomat e shogérimit
té kétij komisariati ishin afishuar postera me té drejtat ligjore té personave té shogéruar
né organin e policisé dhe té personave té ndaluar/arrestuar.

U konstatua se né kété komisariat zbatohej detyrimi ligjor i parashikuar né nenin 109/5
dhe 122/5 t& ligjit nr. 108/2014 “Pér Policiné e Shtetit”, i ndryshuar, si dhe né
kapitullin VII, pika a.3.4 té procedurave standarde pér plotésimin dhe dhénien e
procesverbalit t& veprimeve té kryera me té shogéruarit nga punonjésit e policisé gé
ishin ngarkuar me detyrén e kryerjes sé verifikimit dhe trajtimin e ¢éshtjes pérkatése.

U evidentuan disa praktika té njépasnjéshme ku né pérfundim té procedurave dhe
veprimeve té kryera nga punonjésit e policisé né Komisariatin e Policisé Kolonjé,
mbaheshin procesverbalet pérkatése ku njé kopje e té cilit firmosej dhe i jepej personit
té shogéruar.

Gjithashtu, grupi inspektimit u informuam se karta e té drejtave i jepet ¢do personi té
shogéruar/ndaluar, gé¢ né momentin e hyrjes né ambientet e Komisariatit duke
garantuar njohjen e té drejtave qé nga fillimi i privimit té lirisé.

Pér sa mé sipér dhe me géllim zgjidhjen e problemeve té konstatuara gjaté kétij
inspektimi, bazuar n€ pikén 3 t€ nenit 63 t&€ Kushtetutés ku parashikohet se: “Avokati
I Popullit ka té drejté té béjé rekomandime dhe té propozojé masa kur véren shkelje té

té drejtave dhe lirive té njeriut nga administrata publike” dhe né bazg té nenit 21/b té
ligjit nr. 8454 dt.04.02.1999 “Pér Avokatin e Popullit”, i ndryshuar, ku pércaktohet se:
“Avokati i Popullit paraget rekomandime pér vénien né vend té sé drejtés sé shkelur
tek organi administrativ, qé, sipas tij ka shkaktuar shkelje té té drejtave dhe lirive”,

REKOMANDOJME:

1. Marrjen e masave té menjéhershme pér rikonstruksionin dhe realizimin e
investimeve né Komisariatin e Policisé Kolonjé pér té garantuar kushte té
pérshtatshme pune pér punonjésit e policisé sé kétij institucioni ashtu edhe pér té
krijuar ambiente brenda standardeve pér ofrimin e shérbimeve pér qytetarét e
interesuar.

2. Marrjen e masave té nevojshme pér vénien né funksion té dhomave té shogérimit
dhe miratimin e kétyre ambienteve né Komisariatin e Policisé Kolonjé sipas
kérkesave té ligjit Nr.108/2014 “Pér Policiné e Shtetit”, i ndryshuar dhe Aktit té
procedurés standarde “Rregullat teknike té shogérimit né mjediset e Policisé sé
Shtetit”, miratuar me Urdhrin e Drejtorit té Pérgjithshém té Policisé sé Shtetit nr.
938, daté 24.07.2019, té ndara mé vete pér femrat, meshkujt madhoré dhe té
miturit, duke krijuar njé mjedis té pérshtatshém, dinjitoz, té pajisur me orendité e
nevojshme pér géndrim.

3. Marrjen e masave té menjéhershme pér instalimin e sistemit t¢ monitorimit me
kamera né korridorin dhe ambientet e shogérimit né Komisariatin e Policisé
Kolonjé

4. Marrjen e masave té nevojshme pér krijimin e zyrave ku merren né pyetje shtetasit
gjaté kryerjes sé veprimeve procedurale nga oficerét e policisé gjyqésore dhe
instalimin e sistemit t& monitorimit me kamera né kéto zyra.

5. Marrjen e masave té nevojshme pér krijimin e zyrave té posagme pér intervistim
me persona té mitur, duke ofruar njé ambient té pérshtatshém gé duhet té jeté i
rregulluar né ményré té posagme pér zhvillimin e bisedave me fémijét.

Pér géndrimin gqé do té mbani dhe masat qé do té merrni né zbatim té Kkétij
rekomandimi, té vihemi né dijeni brenda afatit 30 ditor sipas nenit 22 té ligjit nr. 8454,
daté 04.02.1999 “Pér Avokatin e Popullit”, i ndryshuar.
Duke besuar né mirékuptimin dhe bashképunimin tuaj.

KOMISIONER

ERMONELA XHAFA

Konc.: G. Garkaxhiu



